
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

 

25 Ebrill 2016 

Coleg Caerdydd a’r Fro, Campws Canol y Ddinas 

 
 

Cynhadledd Myfyrwyr Croenddu UCM Cymru 2016 

Dogfen Gynigion 



Na i weithio gydag UKIP 
 
Cynigiwyd gan: Undeb Myfyrwyr Prifysgol Abertawe  

 
Cred y Gynhadledd: 

1. Pasiwyd cynnig yng nghynhadledd UCM Cymru oedd yn mandadu UCMC i weithio'n 
adeiladol gydag UKIP. 

2. Cerddodd myfyrwyr croenddu allan o'r gynhadledd mewn protest yn erbyn y 
cynnig hwn.  

3. Nid yw myfyrwyr croenddu UCM Cymru'n credu y byddai UCMC yn gweithio gydag 
UKIP o fudd i'r myfyrwyr a gynrychiolir gan UCM. 

4. O'r herwydd, bydd myfyrwyr Croenddu UCM Cymru, swyddogion CLlE a 
swyddogion myfyrwyr Croenddu yn gwrthod gweithio gydag UKIP dan unrhyw 

amgylchiadau. 
 

Cred y Gynhadledd ymhellach: 

1. Cydraddoldeb yw un o werthoedd craidd UCM, ac mae UKIP yn blaid sydd yn 

gwrthwynebu cydraddoldeb. Ni ddylid cynnal trafodaethau â phlaid sy'n arddel 
safbwyntiau homoffobig, hiliol, rhywiaethol ac islamaffobig. 

2. Dylai rhyddhad fod wrth galon UCM Cymru, ac mae myfyrwyr croenddu'n teimlo'n 
anesmwyth ynglŷn â'r syniad o weithio gyda phlaid sy'n eu diystyru. 

3. Mae llawer o'u haelodau amlycaf wedi datgan barn gul a sarhaus tuag at grwpiau 
lleiafrifol, sy'n cynnwys pobl groenddu. 

4. Felly, mae myfyrwyr croenddu UCM Cymru'n gwrthod gweithio gyda nhw. 
 

Penderfyna'r Gynhadledd: 

1. Ni fydd ymgyrch myfyrwyr croenddu UCM Cymru, dan unrhyw amgylchiadau, yn 
ymgysylltu ag UKIP ar unrhyw lefel.  

2. Ni fydd myfyrwyr croenddu UCM Cymru'n rhoi platfform i UKIP yn ein cynadleddau 
na'n lleoliadau. 

3. Bydd ymgyrch myfyrwyr croenddu UCM Cymru'n herio PGC UCM Cymru parthed 

eu rhesymau dros weithio gydag UKIP. 
4. Bydd myfyrwyr croenddu UCM Cymru'n sicrhau bod PGC UCM Cymru'r ymwybodol 

ynglŷn â sut mae UKIP yn tanseilio safbwynt UCM ar ryddhad ac yn ymladd i 
annog PGC UCM Cymru i newid eu safbwynt ar weithio gydag UKIP. 

5. Mae gan fyfyrwyr croenddu UCM Cymru'r hawl i gerdded allan a pheidio cyfranogi 
mewn unrhyw ddigwyddiadau UCM Cymru sy'n cynnwys UKIP. 

  



Cyflog rhan amser ar gyfer Swyddog Myfyrwyr 

Croenddu UCM Cymru 
 

Cynigiwyd gan: Undeb Myfyrwyr Prifysgol Abertawe  
 

Cred y Gynhadledd: 

1. Mae gofyn i Swyddog Myfyrwyr Croenddu UCM Cymru gynrychioli holl fyfyrwyr 
croenddu Cymru. 

2. Rôl ran-amser yw'r Swyddog Myfyrwyr Croenddu, a rhaid i ddeilydd y swydd 
gydbwyso hyn â'i astudiaethau. 

3. Dylid hefyd rhoi ystyriaeth i ofynion y swydd a'r amser a dreulir i ffwrdd yn 
mynychu cynadleddau. 

4. Credwn y bydd talu cyflog rhan amser i'r Swyddog Myfyrwyr Croenddu yn ei helpu 
i gyflawni'r rôl yn fwy effeithiol. 

 

Cred y Gynhadledd ymhellach: 

1. Mae rhyddhad wrth galon UCM a rhaid i'r Swyddog Myfyrwyr Croenddu edrych ar ôl 
anghenion myfyrwyr croenddu yng Nghymru; mae'n haeddu cael ei dalu am hyn. 

2. Rhaid i'r swyddog hefyd ymdrin ag agwedd emosiynol y rôl ac weithiau'r pwysedd 
sy'n dod yn sgil bod yn swyddog UCM. 

3. Pe bai'r swyddog yn cael ei dalu, yna ni fyddai'n wynebu straen ei anghenion 

ariannol ei hun wrth wneud y swydd 

4. Mae cryn lawer angen ei wneud gydag ymgyrch y myfyrwyr croenddu yng Nghymru, 

ac os yw Swyddog y Menywod yn cael ei thalu, mae'n annheg bod disgwyl i'r 
swyddogion rhyddhad eraill wneud y gwaith yma heb dâl. 

 

Penderfyna'r Gynhadledd: 

1. Dylai'r Swyddog Myfyrwyr Croenddu dderbyn cyflog rhan amser 

2. Bydd y Swyddog Myfyrwyr Croenddu ac UCM Cymru'n trafod telerau'r cyflog yma 
a dod i gytundeb. 

  



Hyfforddiant digonol 
 
Cynigiwyd gan: Undeb Myfyrwyr Prifysgol Abertawe  

 
Cred y Gynhadledd: 

1. Dylai Swyddog Myfyrwyr Croenddu UCM Cymru, Swyddogion CLlE a Phwyllgor 
Myfyrwyr Croenddu UCM DU dderbyn hyfforddiant digonol gan UCM Cymru. 

2. Mae Swyddogion CLlE yn cwyno nad ydynt yn derbyn hyfforddiant defnyddiol, neu 

ddim hyfforddiant o gwbl, gan eu hundebau myfyrwyr. 
3. Ni ddylai hyn eu hatal rhag cyflawni eu rôl. 

 
Cred y Gynhadledd ymhellach: 

1. Mae rhyddhad wrth galon UCM Cymru, ac mae angen i swyddogion CLlE dderbyn 
hyfforddiant teilwng i gyflawni eu swyddi'n dda. 

2. Dylai Swyddogion CLlE, Swyddog Myfyrwyr Croenddu UCM Cymru, a Phwyllgor 
Myfyrwyr Croenddu UCM DU fod yn gallu cwyno i UCM Cymru'n uniongyrchol os 

yw PGC UCM Cymru, undebau myfyrwyr a swyddogion llawn amser UCM Cymru'n 
eu hatal rhag gwneud eu swyddi neu ddim yn eu cynorthwyo.  

 
Penderfyna'r Gynhadledd: 

1. Bydd UCM Cymru'n darparu hyfforddiant digonol ar gyfer Swyddogion CLlE. 
2. Bydd UCM Cymru'n darparu man diogel i Swyddogion CLlE, Swyddog Myfyrwyr 

Croenddu UCM Cymru, a Phwyllgor Myfyrwyr Croenddu UCM DU gael cwyno drwy 

ganiatáu iddynt gwyno'n uniongyrchol i UCM Cymru. 

  



 


